
 آخر خرزة في مسباح اليسر

اغـرسـني فــي أرض الـوفـا فـسيله

واجـمـع لــي احـباب الـقلب هـالليله

ولمن يجي إسمه على سمع الجمع

بـالـرحمة والـرضـوان باالله ادعـي لـه

وافـتـح لــي ابــواب الأمــل لـو نـافذة

يـمكن أشوفه وقلبي يشفي اغليله

لـمـن يـضيق الـباب عـن شـوفة أحـد

أرجى الطيوف اش ظل لي من حيله

الـشـوق وقــاد بـلـهب حـيـرة وجـمـر

بــس ذكـريـاته اعـلـى الـبعد تـظليله

ظـلـلني بـالـذكرى ومــد غـيـم الـعمر

قـلـبي مــن آهــات الأســى يـا ويـله

واجـمع عـلى قبره زهر طيب ومسك



كــلـمـن إجــــا وبــيـده غـــدا إكـلـيـله

أعـطيني اشـوية ضوى اشوية هوى

خـانكني حـزني ولـوعتي تشكي له

كــل الـقـلوب الـفـاقدة تـعـاني الـبعد

يــا لـيـل هـالـدمعة سـاخـنة وثـجيله

الـفـقـد قــصـة يـوسـف ويـعـقوب لــو

الـفـقد اغـتدى لـيوسف مـعه راحـيله

لــو فـقـد ابــو مــن هـالبلد كـله عـطا

كــلــن تــعـنّـى بـمـوتـته وتـغـسـيله

قـــل لــي إذا عـنـدك أبــوك بـصـحته

تــرضـى بـكـنوز الأرض فــي تـبـديله

مـصحف ذكـر بـر وتـقى وغيمة فضل

جــــاوز فـــرات الـخـيـر جـــاوز نـيـلـه

مــا يـعـادل وجــود الأبـو مـال وذهـب



مـرحـوم هـذا الـساعي فـي تـبجيله

واسأل هلال الفقد عن ميله اشعجب

بـــدرِ بـأمـسـه وانــشـده عــن مـيـله

خـطوة عـلى خـطوة على خطوة بعد

ومـسـافـة الأمـــوات خــطـوة مـيـلـه

هــو الـنـظر لــه ضـيّ مـن دون الأبـو

الــلــي وجــــوده لـلـنـسيم اعـلـيـله

عـاطيني ذكـرى خـالدة وظـلت معي

االله أكــــبـــر يــــــا حـــلـــو تــرتــيـلـه

أنــا امــن اذانــه اعــرف االله واسـتعد

لـلـفرض لان صـوتـه إلـى االله ادلـيله

عـدنـا أبــو مـثـل الـجـبل فــي هـمته

وعـنه انـشد الـلي صاحبه في جيله

يـرقـى إلــى الـنـخلة وكـنـها عـتبتين



وكـنها إهـي الـنخلة تـغدي وتجي له

بـاقـي لــه الـذكـرى الـجـميلة عـنـدنا

والـكـرسي ال صـلّى مـعه يـرثي لـه

وعــكــازتـه أذكــــار بــيـهـا يـلـتـجـي

ومــا فـارقـت طـهـر الـشـفا الـتـهليلة

مـسـبـاح يـسـر نـاظـرت لــه بـيـمنته

مـسباحه ذكـرى مـن الذكر ما يشيله

يـــا آخـــر الــخـرزات مـسـباح الـيـسر

باالله اخـتـمـت حــمـده االله وتـجـلـيله

والـخـاتم الـبـني الـيماني اف بـنصره

وبــآخــر الأيــــام ظــــل يــدعـي لـــه

لـمـا يـجـي الـعـاشر نـتاني مـن يـده

طــبـخ ألــذ مــا شـيـل مــن الـشـيلة

هــذا مـكـانه وكــان يـهـتف يــا عـلـي



يـصـرخ حـسـين بـحـرقته يـنـادي لــه

مــن ذكـريـاته بـمـاتم الـمـظلوم ظـل

اصـبـي الـنـظر صـبـه عـلـى مـنـديله

يـاريـحـة الـغـالين مــن عــزوة وذخــر

يــــا تــمـر بـلـدتـنا اشـتـهـر تـفـضـيله

يــا جـلسة الإخـوان مـجلس بـالقطن

شـنـهو الـمحب لـوّن تـناسى اخـليله

بـلـسان فـاقـد أسـألـك جـاوبـني جـا

ويـنـه الأبــو مــن مـثـله فــي تـدليله

مـــدة جـنـاحه اعـلـى الـصـغار ابـكـل

لـمـتـهم احـوالـيـنه كـــم تـعـنـي لــه

ويـنـه الـقـمر هـالـليلة مـا بـان وظـهر

لـيش الـغياب اش سـره وش تعليله

هــــذا ســــؤال نــخــاف مـــن رده إذا



الـبعد اغـتدى اجـواب وصـعب تـأويله

ولـيش الغصن يابس ومتهاوي الجذع

والــفـارس اتـرجـل نــزل عــن خـيـله

ويـــن الأبـــو يـــوم أربـعـيـنية عـجـب

الـقـهـوة مـــا فـيـهـا طـعـم إلا بـهـيله

فـــزاع ويــنـك عـــن حـصـادك لـلـثمر

فـــزاع قـلـبـك مـــا تـنـاسـى انـخـيله

مــا عـندي شـارة أسـتعد قـبل الـجفا

مـــوت الأحــبـة مـــا حــصـل تـأجـيله

مــا اسـرعـها لـيـام ال تـروح ومـا تـرد

والــمـوت سـيـلِ مــن يـقـاوم سـيـله

هـلـتوا عـلـيه الـتـرب لـو هـلتوا مـهج

لـــو مـصـحـف الــحـب لـلـقبر تـنـزيله

رشــيـتـوا الــمـيـه عــلـى قــبـره أون



دمـعـات رشــت مــن عـيـون الـعـيله

كـــان الـعـمـر كــلـه نــهـار ابـحـضرته

والـلـيـل تــونـا نـشـوفه ذيــج الـلـيله

بـعـده نـشـوف الـعـبره بـعـيون الـفقد

الآه خــضـره (والألـــم شـــد حـيـلـه)

يـــا نـبـع حــب لال بـيـت الـمـطصفى

ذاك الــــذي جـــاه ابــوحـي جـبـريـله

صـبـر ورضــا بـالـلي نــزل بـينا بـقضا

مـــــا تــنــسـي ذكــــراه لــــو لــيـلـه

قـلبه غـدا دافـي ومـشى لـله بـعجل

كـــود الــرضـا يـنـالـه بــعـد تـعـجـيله

نـبـتـت وصــايـاه ونــبـت فـيـنا الـرجـا

امــن االله الـرضـا لـجل الابـو تـحصيله

